
Парэнтэза ўяўляе з сябе ўключэнне ў асноўны сказ канструкцыі (слова, словазлучэння ці сказа), звя- 
занага з ім не граматычна, а змястоўна-асацыятыўна [1, с. 79]. Адным са значных сродкаў замацавання 
сувязі асноўнай і ўстаўной частак сказа служыць наўмыснае выкарыстанне этымалагічна роднасных (ад- 
накаранёвых) слоў.

У. Караткевіч досыць часта выкарыстоўвае такія словы ў сваіх мастацкіх творах. Этымалагічна род- 
насныя словы цясней звязваюць парэнтэтычную канструкцыю з самім сказам. Такі прыём можа дазволіць 
аўтару сканцэнтраваць увагу чытача на пэўных момантах паведамляемай думкі, робячы яе больш выраз- 
най, яснай, «выпуклай». Разгледзім прыклады:

Змагазіна даляталі шчымлівыя гукі гітары (у Ленгольда, каб пакупнікі ведалі, чаго яны могуць дасяг- 
нуць, граў калісьці славуты гітауыст Высоцкі, а цяпер новыя гітарысты з лепшых) («Зброя»).

У лясных ярах пахла прэллю і цвіллю, раз-пораз зрываліся з-пад самых капытоў коней цецеруковыя 
чароды (цецерукі заўсёды збіваюццаў купу восенню), там-сям глядзелі з-пад ігліцы і верасу чырвоныя або 
счарнелыя ад старасцібрылі сімпатычных тлустых баравікоў («Дзікае паляванне караля Стаха»).

І злёгку «агарчыўся» (агарчэннем у  гавані называлі аднолькава і выхадку падначаленага, і фіціль ад 
начальства), бо лічыў, што ён дужа нядобры сабою: выкапаная малпа («Вока тайфуна»).

Наўмысным выкарыстаннем аднакаранёвых слоў унутры парэнтэтычнай канструкцыі У. Караткевіч 
спрабуе звярнуць увагу ўважлівага чытача на «важныя словы», якія прысутнічаюць у асноўным змесце 
сказа, выказаць і падкрэсліць свае развагі, дасціпна абыграць змест якой-небудзь часткі асноўнага сказа 
ці ж усяго сказа ў цэлым. Такі прыём дапамагае пісьменніку не толькі стварыць унутраную экспрэсію 
тэксту, а чытачу пранікнуць у глыбіню аўтарскай думкі, але і вылучыць яго сярод іншых аўтараў, надаць 
«яркасць» індывідуальнаму стылю.

Праблема мастацкага выкарыстання празаікамі і паэтамі выразных магчымасцей слова заўсёды 
знаходзіцца ў цэнтры ўвагі -  сучаснага мовазнаўства. Але спалучальнасць слоў у мове пісьменнікаў пакуль 
што не стала аб’ектам рознабаковых навуковых даследаванняў. Асаблівай увагі заслугоўвае пытанне 
аб лексічнай спалучальнасці ў яе суадносінах са значэннем слова. Аднак пры лексіка-семантычным 
аналізе мовы мастацкай літаратуры ў цэнтры ўвагі аказваецца не толькі значэнне слова, але і яго розныя 
дадатковыя эмацыянальна-ацэначныя і стылёвыя адценні. Асноўным сродкам актуалізацыі семантыкі 
слоў з’яўляюцца іх сінтагматычныя сувязі, у якіх сістэмныя значэнні слоў дапаўняюцца і відазмяняюцца 
рознага роду «прырашчэннямі» -  сэнсу і эмацыянальна-ацэначных адценняў. У кантэксце словы могуць 
трансфармаваць свае значэнні, ускладняць зместавую структуру, набываць новыя семантычныя адценні.

У цэнтры ўвагі лексіка-семантычнае поле «Чалавек», менавіта тыя яго лексічныя кампаненты, якія 
служаць назвамі чалавечых пачуццяў і эмоцый. Намінацыя эмоцый уваходзіць у склад любога мастацкага 
твора, паколькі ў цэнтры яго ўвагі стаіць чалавек са сваімі пачуццямі і перажываннямі. Асабліва важнай

36

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А.
 Ку
ле
шо
ва



для даследавання з’яўляецца тая акалічнасць, што ў мастацкім творы гарманічна аб’ядноўваюцца апісанні 
з’яў рэчаіснасці і асобы аўтара, якая праяўляецца ў тэме, структуры, сюжэце, кампазіцыі, характарах, 
наогул у ідэі ўсяго мастацкага тэкста. Апісанне эмацыянальнага стану чалавека патрабуе пэўнага набору 
моўных кампанентаў, якія апісваюць і ў той жа час арганізуюць унутраны свет чалавека.

Мікраполе «Пачуцці» разглядаецца як сістэмная структура мовы, у якой аб’яднаны элементы моўнага 
выражэння разнастайных пачуццяў. Дамінантай у гэтым мікраполі выступае назоўнік пачуццё. Пад пачуццямі 
разумеюцца ўстойлівыя эмацыянальныя адносіны чалавека да з’яў рэчаіснасці, якія адлюстроўваюць іх 
значэнне ў сувязі з яго патрабаваннямі і матывамі. Эмацыянальнасць як факт псіхікі адлюстроўваецца ў 
семантыцы моўных адзінак. У мікраполе «Пачуцці» ўваходзяць лексіка-семантычныя групы разнастайных 
эмоцый, элементы якіх аб’яднаны сігніфікатыўнай агульнасцю. Кожная група мае ў сваім цэнтры гіперонім
з больш абагуленым значэннем. Адной з асноўных станоўчых эмоцый чалавека з’яўляецца радасць. 
Слоўнікавымі эквівалентамі лексемы радасць з’яўляюцца каханне, задавальненне, захапленне, шчасце.

У беларускай мове ўстаўныя канструкцыі часта сустракаюцца ў творах многіх аўтараў, адным з якіх 
з’яўляецца Уладзімір Караткевіч. Устаўныя канструкцыі служаць асноўным сродкам фарміравання і вы- 
ражэння дадатковых паведамленняў у працэсе развіцця галоўнай думкі.

У выніку даследавання ўстаўных канструкцый быў праведзены аналіз іх семантычных і структурных 
асаблівасцей. Паводле структуры сярод устаўных канструкцый выкарыстоўваюцца тры разнавіднасці: 
устаўныя канструкцыі суадносныя: а) са словам; б) са словазлучэннем; б) са сказам.

Устаўныя словы прымаюць формы адпаведных членаў асноўнага сказа, з якімі злучаюцца, але ў адрознен- 
не ад іх характарызуюцца абавязковай інтанацыйнай адасобленасцю: За Койданавым атрад Свентажэцкага 
зліўся з атрадам Дыбоўскага (Зарэмбы) і сумесна прыняў прысягу (У Караткевіч. Горад паўстае). Устаўныя 
словазлучэнні ў творах У. Караткевіча будуюцца па тых жа мадэлях, як і падпарадкавальныя: Тых, хто ўсё ж 
насіў, чакаў на першы раз штраф 25рублёў срэбрам (кошт каровы)... (У Караткевіч. Горад паўстае).

Устаўныя сказы па структуры і лексічным саставе нічым не адрозніваюцца ад неўстаўных: яны могуць быць 
розных тыпаў і рознага лексічнага складу. Устаўныя простыя сказы ў публіцыстычных творах У! Караткевіча 
бываюць неразвітыя: (У люстры сажалкі адбіваецца жоўтая зара і цені соснаў на тым беразе (брохкаерыба) 
(У. Караткевіч. Зямля пад белымі крыламі) і развітыя І разлівы, як мора, і паплавы з акіянам кветак (часам 
чалавек з вудай хаваеццаў  іх), зрамонкамі, шалёнай вясёлкайразнатраўя (У Караткевіч. Зброя).

Устаўныя канструкцыі ў творах пісьменніка маюць будову не толькі простага сказа, але і складанага: 
Магчыма, камусьці пашанцуе знайсці печ з «комінам» (раней так называўся абмазаны глінай конус- 
дымаход з лазы, пад якім гарэла лучына) (У. Караткевіч. Наш агульны клопат). У прыведзеным тэкставым 
урыўку ўжываецца ўстаўны складаназалежны сказ з даданай азначальнай часткай.

Устаўныя канструкцыі ў публіцыстычных творах У. Караткевіча адыгрываюць важную ролю. Яны 
дазваляюць не толькі актывізаваць семантыку аўтарскага выказвання, але і зрабіць яго выразным і эма- 
цыйна насычаным.

ПОСТАЦЬ ПЛАТОНА НА СТАРОНКАХ ЛІРЫКІ МАКСІМА ТАНКА

Цяжка знайсці паэта такой энцыклапедычнай дасведчанасці, як М. Танк. Ужо з самага пачатку дыя- 
пазон яго творчых арыенціраў пашыраўся і ўзбагачаўся за кошт звароту творцы да сусветнага мастацкага

